
SARRERA

Monografiak Maria Jesus Espiren Adquisicion de segundas lenguas en situacion
de lenguas en contacto. Un analisis psicolingiiistico doktoradutzarako tesiaren
laburpena eskaintzen du. Garrantzizko aztergaia, ezbairik gabe. Horixe bait da Euskal
Herrian ematen den egoera.

Gaia zehatz-mehatz zedarritzeko, euskararen eskurapen-prozesua ukipen-egoeran ez
dauden hizkuntz arrotzenarekin erkatzen da, alderdi berdinak eta desberdinak aurkitu
nahian. Adin-taldeari dagokionez, OHOko 5. eta 8. ikasturteetako ikasleak aukeratu
dira. Bigarren hizkuntza eskuratzeko bide nagusia eskola dute, beraz.

Hizkuntz fenomenoak orokorrean eta hizkuntzaren eskurapenekoak prezeski ulertze-
ko, disziplina anitzeko ikuspegitik burutu da ikerketa, psikosoziolinguistikarenetik,
hain zuzen.

Asko lagunduko lioke jendeari bigarren hizkuntza desberdinen eskurapen-prozesuei
buruz ezagutza psikosozial sakonagoak edukitzeak, horrela errazago bait daitezke bai
elebitasun soziala bai norberaren eleaniztasunera iristeko bideak.

Emango ahal du monografiak horretarako egokierarik.

Bi lan dakarzkigu ’Esperientziak’ Sailean: euskal esaera zaharrak lantzeko jokoa
bata, eta hizkuntza arrotzen irakaskuntzan euskara sartzeko pausotxo baten berri
damaiguna bestea.

«Aditz laguntzailearen ezabaketa eta hizkuntzaren irakaskuntza» da gaia oraingoan
‘Euskara aztergai’ Sailean. Euskarak hainbatetan hain berea duen elipsi hori nola egin
daitekeen arakatu nahian, autore klasikoetara jo du argi bila Salaberrik. Nola eta zein
urratsetan lantzeari buruz ere eskaintzen du idarokizunen bat.

Hizkuntz irakaskuntza dirubide bilakatu denez, metodogileak lehia bizian ari dira
ikasbideak saldu nahian. Gauzak dagokien tokian jarri asmoz, Bergarak zalantzan
jartzen du, 'Trudibidez’ Sailean, metodogile zenbaitek beren ekoizpenari erizten diotena.



6 Sarrera

Zazpi artikuluk osatzen dute 'Tizulpenak eta Lankiderzak’ Saila. Swan-ek ikuspegi
komunikatiboaren kritika egiten du. Morley-k entzumena nork bere gisa lantzeko mate-
rialen prestakuntza du aztergai bere aldetik. Agirretxeak, Fishman-en lanaren haritik,
hizkuntz politikarako proposamena eskaintzen digu. Esnalek K. Mitxelenak egindako
liburuen aipu, aurkezpen, kritika (beti ere hizkuniz irakaskuntzaren inguruan) eta Mi-
txelenak zituen zenbait erizpide ezagutzeko parada ematen digu. Zenoz-ek hezkuntza
elebidunaren zenbait kasu eta beren arrakasta edo porrotaren arrazoiak aztertu eta pro-
gramak alderatzea du xede. Urreiztieta, Yoldi eta Lopetegik ahozko gaitasunaren azter-
pide bat aurkezten digute. Azkenik, Maizek dramatizazioaz baliatzeko gomendatzen du
ahozko euskara lantzeko.

Eta 'Gure mundutxoa’ Sailak ixten dio ale trinko honi atea.

